
1. Անհրաժեշտությունը
[bookmark: _Hlk192075792]Նախագծի ընդունումը պայմանավորված է Հայաստանի Հանրապետության քաղաքաշինության կոմիտեի նախագահի 2022 թվականի նոյեմբերի 7-ի N 27-Ն հրամանով հաստատված ՀՀՇՆ 31-02-2022 «Բնակելի շենքեր. Մաս II. Անհատական բնակելի տներ» շինարարական նորմերով սահմանված մատչելիության պահանջների հստակեցման և կանոնակարգման անհրաժեշտությամբ: 

1. Ընթացիկ իրավիճակը և խնդիրները
  Անահատական բնակելի տները, որպես կանոն, նախագծվում և կառուցվում  են փոքրածավալ նախագծային լուծումներով և, հետևաբար,  ենթակա են համեմատաբար մեղմ նախագծային պահանջների կիրառման: ՀՀ կառավարության 2015 թվականի մարտի 19-ի N 596-Ն որոշման համաձայն դրանք դասվում են միջին ռիսկայնություն աստիճան ունեցող օբյեկտների շարքին։
Անահատական բնակելի տներում առաջնային նշանակություն ունեն բնակիչների բազմազան և փոփոխվող կարիքները բավարարող նախագծային լուծումները, որոնք  ապահովում են ճկունություն և թույլ են տալիս ստեղծել  հարմարություններ ազատ պլանավորվող տարածքներում՝ համապատասխանեցնելով դրանք իրենց կենսակերպին և կարողություններին:
Այս տեսանկյունից, նախագծումը ենթադրում է նաև տարածական պլանավորման անհատական մոտեցում (ընտրություն), որը շատ դեպքերում անհամատեղելի է ծախսատար մատչելիության միջոցառումների հետ, ինչպիսիք են վերելակների կամ վերհան սարքերի նախատեսումը։
Վերոգրյալով պայմանավորված Նախագծի շրջանակներում վերանայվել և հանվել են Նորմերով սահմանված անհատական բնակելի տների մատչելիության մասով պարտադիր պահանջները՝ հաշվի առնելով յուրաքանչյուր բնակելի տան առանձնահատկություններին համապատասխան (ըստ անհրաժեշտության) մատչելիության ​​միջոցառումների նախատեսման  անհատական հնարավորությունը։
Միաժամանակ, նախագծով նախատեսվում է կատարել փոփոխություններ, որոնք վերաբերում են նախկինում հղում կատարված և այլևս չգործող շինարարական նորմերին՝ դրանք փոխարինելով  գործող շինարարական նորմերով։

 2.1 Կապը ռազմավարական փաստաթղթերի հետ
- ՀՀ կառավարության 2021 թվականի օգոստոսի 18-ի N 1363-Ա որոշում,
- ՀՀ կառավարության 2021 թվականի նոյեմբերի 18-ի N 1902-Լ որոշում,
- ՀՀ կառավարության ապրիլի 8-ի «ՀՀ քաղաքաշինության բնագավառի ռազմավարական ծրագիրը և ծրագրի իրագործումն ապահովող միջոցառումների ցանկը հաստատելու մասին»                N 531-Լ որոշում:
Միաժամանակ հարկ է նշել, որ «Հայաստանի Հանրապետության քաղաքաշինության կոմիտեի նախագահի 2022 թվականի նոյեմբերի   7-ի N 27-Ն   հրամանում փոփոխություններ  և լրացում կատարելու մասին» ՀՀ քաղաքաշինության կոմիտեի նախագահի հրամանի նախագծի ընդունման կապակցությամբ լրացուցիչ ֆինանսական միջոցների անհրաժեշտություն, պետական բյուջեի եկամուտներում  և ծախսերում փոփոխություններ չեն սպասվում։

1. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ քաղաքաշինության կոմիտեի կողմից:

1. Ակնկալվող արդյունքը

Նորմատիվ փաստաթղթի մշակումը կարևորվում է անհատական  բնույթ կրող քաղաքաշինական այն խնդիրների լուծման և կարգավորման անհրաժեշտությամբ, որոնք պայմանավորված են անհատական բնակելի տների առանձնահատկություններով և պահանջում են տարբերակված լուծումներ  և իրագործելիության ապահովում։

Հասարակությանը նախագծի վերաբերյալ իրազեկումը
«Հայաստանի Հանրապետության քաղաքաշինության կոմիտեի նախագահի 2022 թվականի նոյեմբերի 7-ի N 27-Ն հրամանում փոփոխություններ և լրացում կատարելու մասին» ՀՀ քաղաքաշինության կոմիտեի նախագահի հրամանի նախագիծը տեղադրվել է ՀՀ քաղաքաշինության կոմիտեի www.minurban.am և իրավական ակտերի նախագծերի հրապարակման միասնական e-draft կայքէջերում:
